
Fréttatilkynning 
 

Marel Food Systems kynnir afkomu fyrsta ársfjórðungs 2008 

 

Marel/Stork Food Systems 

 

• Samkeppnisyfirvöld í Evrópu og víðar hafa samþykkt kaup á Stork Food Systems 
athugasemdalaust.  Marel Food Systems mun taka við félaginu þann 8. maí n.k.   

• Próforma sala Marel Food Systems og Stork Food Systems á fyrsta ársfjórðungi 2008 nam 155,2 
milljónum evra, sem er aukning um 8,9% eða 12% á föstu gengi. EBIT var 12,2 milljónir sem er 
7,9% af sölu og hagnaður 9,4 milljónir.  

 
 
Marel Food Systems 
• Sala fyrsta ársfjórðungs 2008 nam 74,0 milljónum evra samanborið við 72,2 milljónir á sama 

tíma árið áður.  Salan jókst því um 2,5% á milli ára.   Á föstu gengi er aukningin 5,3%.  

• Rekstrarhagnaður (EBIT) á tímabilinu janúar til mars 2008 var 2,2 milljónir evra sem er 2,9% af 
sölu samanborið við 3,2 milljónir (4,5% af sölu)  í fyrra. Hagnaður tímabilsins nam 0,7 milljónum 
evra samanb orið við 1,0 milljón evra hagnað 2007. 

• Veltufé frá rekstri nam 4,3 milljónum evra.  Á árinu 2007 var það  4,5 milljónir.   

• Eigið fé nam 180,6 milljónum evra og eiginfjárhlutfall  var 42,7%.Handbært fé í lok tímabilsins 
nam 81,4 milljónum evra en var 30,4 milljónir í lok árs 2007.  Breytinguna má einkum rekja til 
sölu LME á hlutafé í Stork NV sem skilaði Marel Food Systems 53 milljónum evra eftir uppgreiðslu 
skulda. 

 
Hörður Arnarson, forstjóri: 
 
“ Við sameiningu Stork og Marel mun Marel samstæðan hafa nánast fimmfaldað stærð sína.  Þar með 
höfum við náð þeim markmiðum um hraðan ytri vöxt sem við settum okkur í upphafi ársins 2006 á 
mun skemmri tíma en að var stefnt. Megináherslur í framhaldinu verða nú á innri vöxt og bætta 
afkomu. 
 
Afkoma á fyrsta ársfjórðungi mótast af umfangsmikilli samþættingu. Nokkur fækkun starfsmanna á 
fyrsta ársfjórðungi mun leiða til lækkunar á föstum kostnaði á ársgrundvelli um 8-9 milljónir evra.  
Verðhækkanir sem gerðar voru í lok síðasta árs til að mæta miklum hækkunum á hráefni munu byrja 
að hafa áhrif á öðrum og þriðja ársfjórðungi.   
 
Afkoma Stork Food Systems sýndi góðan rekstrarniðurstöðu og sterkan innri vöxt. Rekstrarhagnaður 
(EBIT) af kjarnastarfsemi þess var um 12,1% á fyrsta ársfjórðungi, sem var umfram okkar 
væntingar, og var proforma EBIT fyrir kjarnastarfsemi sameinaðs félags því um 7,9%.” 

Horfur 
 
Gert er ráð fyrir að afkoma Marel batni umtalsvert þegar líður á árið, einkum af þremur ástæðum.  Samþætting 
vegna fyrirtækja sem keypt hafa verið á undanförnum árum mun skila umtalsverðum samlegðaráhrifum þegar 
líður á árið.  Í öðru lagi var í lok síðasta árs gripið til verðhækkana til að mæta mikilli hækkun hráefnis.  Áhrif 
þeirra munu byrja að koma fram á öðrum ársfjórðungi og koma að fullu fram á þriðja ársfjórðungi.  Í þriðja lagi 
var ráðist í verulega lækkun á föstum kostnaði félagsins á öðrum ársfjórðungi.  Starfsfólki var fækkað um 110 
og gert er ráð fyrir að fastur kostnaður muni lækkaum 8 til 9 milljónir evra á ársgrundvelli.  
 
Rekstur Stork Food Systems gekk vel á fyrsta ársfjórðungi og var rekstrarhagnaður (EBIT) þess rúm 12% af 
veltu og því nokkuð umfram væntingar.  Horfur í rekstri Stork eru áfram góðar. 

Markmið félagsins að ná a.m.k. 10% rekstrarhagnaði (EBIT) er óbreytt og er nú reiknað með að það náist á 
árinu 2009.  Gert er ráð fyrir að proforma rekstrarhagnaður ársins 2008 fyrir sameinað félag verði um 9% af 
veltu.   

Framundan eru spennandi tímar þar sem megin áhersla verður lögð á bætta arðsemi og öflugan innri vöxt 
byggðan á vöruþróun og markaðssókn inn á nýja markaði.  Eftir sameiningarferli síðustu tveggja ára, er Marel 
Food Systems orðið í fararbroddi í framleiðslu hátæknibúnaðar fyrir matvælavinnslu á heimsvísu. Samanlögð 
velta samstæðunnar er um 650 milljónir evra og starfsmenn hennar yfir fjögur þúsund talsins. Marel Food 
Systems hefur nú stærð og burði til að sækja af krafti inn á nýja markaði og er betur í stakk búið til að sinna 
stórum alþjóðlegum viðskiptavinum. 

Yfirlit afkomu fyrsta ársfjórðungs 2008 

Árshlutareikningur Marel Food Systems hf fyrir fyrsta ársfjórðung 2008 var samþykktur á stjórnarfundi í dag, 6. 
maí 2008.  

Samstæða Marel Food Systems samanstendur af 32 fyrirtækjum með starfsemi í 22 löndum.  Eftirfarandi eru 
helstu niðurstöður úr samstæðureikningsskilum Marel Food Systems: 

 

Rekstur fyrsta ársfjórðungs – helstu tölur   í þúsundum evra 

   

Rekstrareikningur 2008 2007 

Sala 74.035 72.244 

Kostnaðarverð seldra vara (48.650) (46.821) 

Framlegð 25.385 25.423 

   

Aðrar tekjur 306 375 

Sölu- og markaðskostnaður (11.508) (10.508) 

Þróunarkostnaður (3.778) (3.641) 

Stjórnunarkostnaður (8.228) (8.406) 

Rekstrarhagnaður EBIT 2.177 3.243 

Fjármunatekjur og (fjármagnsgjöld) (1.177) (1.168) 

Hagn/(tap) af hlutdeildarfélagi 473 (285) 

Hagnaður fyrir skatta  1.473 1.790 

Skattar (734) (781) 

Hagnaður tímabilsins 739 1.009 

   

EBITDA  5.074 5.644 

   

Hlutfall af sölu   

Framlegð 34,3% 35,2% 

Sölu- og markaðskostnaður 15,5% 14,5% 

Þróunarkostnaður gjaldfærður 5,1% 5,0% 

Stjórnunarkostnaður 11,1% 11,6% 

EBITDA  6,9% 7,8% 

EBIT  2,9% 4,5% 

Hagnaður tímabils 1,0% 1,4% 

   

Efnahagur í lok tímabils  31.03.08 31.12.07 

Eignir  423.374 427.304 

Eigið fé  180.606 181.835 

Veltufé 109.108 109.887 
 
  

Sjóðstreymi fyrsta ársfjórðungs 2008 2007 

Sala fyrsta ársfjórðungs 2008 nam alls 74,0 milljónum evra samanborið við 72,2 milljónir evra árið áður. Salan 
hefur því aukist um 2,5% eða um 5,3% ef miðað er við fast gengi á milli evru og Bandaríkjadollars.   

Framlegð af vörusölu var óbreytt á milli fyrsta ársfjórðungs 2008 og 2007 eða 25,4 milljónir evra sem er 34,3% 
af sölu samanborið 35,2% af sölu á sama tíma árið 2007.   

Rekstrargjöld önnur en kostnaðarverð seldra vara námu 23,5 milljónum evra og voru 31,8% af sölu samanborið 
við 31,2% árið áður. Sölu- og markaðskostnaður var 11,5 milljónir evra sem er um 9,5% hærra en á fyrra ári.  
Gjaldfærður þróunarkostnaður, þar með taldar afskriftir af vöruþróunarkostnaði fyrri ára, var 3,8 milljónir evra, 
sem er hækkun um 3,8%.  Sem hlutfall af tekjum nam vöruþróunarkostnaður 5,1% samanborið við 5,0% árið 
áður. Stjórnunarkostnaður var 8,2 milljónir evra samanborið við 8,4 milljón árið áður eða lækkun um 2,4%, sem 
einkum má rekja til einskiptiskostnaðar á árinu 2007.   

Rekstrarhagnaður (EBIT) var 2,2 milljónir evra eða 2,9% af sölu samanborið við 4,5% árið 2007. Án 
einskiptiskostnaðar á fyrsta ársfjórðungi 2007 var rekstrarhagnaður um 8,9% af tekjum. 

Fjármagnskostnaður umfram fjármunatekjur nam 1,2 milljónum evra sem er óbreytt frá fyrra ári. 

Hlutdeild Marel Food Systems í hagnaði af rekstri hlutdeildarfélags nam alls 0,5 milljónum evra sem rekja má til 
fjárfestingar LME ehf í hollenska fyrirtækinu Stork NV, en Marel Food Systems átti 20% í LME ehf.  Hlutur LME í 
Stork var seldur í janúar s.l., sem skilaði Marel Food Systems um 53 milljónum evra eftir uppgreiðslu skulda.   

Hagnaður á fyrsta ársfjórðungi 2008 af rekstri Marel Food Systems nam 0,7 milljón evra samanborið við 1,0 
milljón evra árið áður.       

Heildareignir samstæðunnar í lok mars 2008 voru bókfærðar á 423,4 milljónir evra samanborið við 427,3 
milljónir evra í árslok 2007.  Fjárfest var í varanlegum rekstrarfjármunum á fyrsta ársfjórðungi 2008 fyrir 5,0 
milljónir evra, samanborið við 1,0 milljónir evra á sama tímabili í fyrra.  Mest var varið til byggingar nýrrar 
framleiðsluaðstöðu í Slóvakíu. 

Veltufé frá rekstri nam 4,3 milljónum evra samanborið við 4,5 milljónir 2007.   Í lok fyrsta ársfjórðungs 2008 
nam handbært fé samstæðunnar 81,4 milljónum og hafði hækkað um 51 milljón frá ársbyrjun.  Það má einkum 
rekja til sölu á hlutabréfum í Stork NV sem skilaði um 53 milljónum evra.  

Starfsmenn Marel samstæðunnar voru að jafnaði 2.268 á fyrsta ársfjórðungi 2008 samanborið við 2.069 á sama 
tíma árið áður. Af þessum 2.268 voru 386 á Íslandi og 1.882 utan Íslands í 31 fyrirtæki í 21 landi.   

 

Helstu atburðir á tímabilinu 

Stork Food Systems 

Þann 21. apríl s.l. samþykktu evrópsk samkeppnisyfirvöld án athugasemda kaup Marel Food Systems á Stork 
Food Systems og munu þau taka gildi 8. maí n.k.  Kaupin höfðu verið tilkynnt þann 28. nóvember 2007 með 
fyrirvara um: 
 

• Að yfirtökutilboð London Acquisition N.V. um kaup á öllum hlutum í Stork N.V. yrði skilyrðislaust; 
• Umsögn Stork Works Council; 
• Samþykki evrópskra samkeppnisyfirvalda. 

 

Veltufé frá rekstri 4.302 4.488 

Handbært fé frá rekstri 1.762 5.156 

Hækkun/(lækkun) handbærs fjár 51.244 (4.844) 

Handbært fé í lok tímabils 81.444 58.268 

  

Kennitölur í lok mars 2008 2007 

Arðsemi eigin fjár 0,5% 0,7% 

Veltufjárhlutfall 1,9 1,9 

Lausafjárhlutfall 1,3 1,2 

Eiginfjárhlutfall 42,7% 39,2% 

Hagnaður pr. hlut.  í evru sentum 0,19 0,27 

Markaðsvirði hlutafjár í milljónum evra 
m.v. gengi í lok tímabils 304,5 315,4 

Yfirtökutilboð London Acquisition N.V. um kaup á öllum hlutum í Stork N.V. var lýst skilyrðislaust þann 17. 
janúar 2008. Einnig fengu kaupin jákvæða umsögn Stork Works Council. Með samþykki samkeppnisyfirvalda var 
öllum fyrirvörum í kaupsamningi Marel Food Systems hf. og Stork N.V. þar með aflétt.  
 
Marel Food Systems hf. hefur fjármagnað kaupverðið að fullu með lánsfé og útgáfu nýrra hluta, sölutryggðum af 
Landsbanka Íslands hf., með stuðningi frá stærstu hluthöfum félagsins. Stefnt er að útboði á nýjum hlutum í 
Marel Food Systems hf. til forgangsréttarhafa á öðrum ársfjórðungi 2008. 

Ytri vöxtur 

Þegar öllum fyrirvörum um kaup Marel Food Systems á Stork Food Systems hafði verið aflétt varð ljóst að Marel 
hafði náð markmiðum sínum um mikla stækkun drifna áfram af ytri vexti á mun skemmri tíma en stefnt var að 
fyrir rúmum tveimur árum.  Á aðalfundi Marel í febrúar 2006 hafði fyrirtækið kynnt metnaðarfull markmið um að 
þrefalda veltu félagsins á næstu 3-5 árum, einkum með sterkum ytri vexti.  Markmiðinu hefur nú verið náð á 
rúmum tveimur árum og hefur veltan nær fimmfaldast á þeim tíma.  Við samrunann við Stork Food Systems 
tvöfaldast velta félagsins og er nú um 650 milljónir evra og eru starfsmenn samstæðunnar nú orðnir yfir 4,000 
talsins. 

Viðræðurnar við Stork Food Systems höfðu staðið yfir í tvö ár og lauk þeim með undirritun samninga í nóvember 
síðastliðnum.  Stork Food Systems hefur um langt árabil átt gott samstarf við Marel Food Systems.  Enginn 
skörun er í vöruúrvali fyrirtækjanna þannig að sameining félaganna er talin verða auðveld og án umtalsverðs 
einskiptiskostnaðar. 

Kjarnahluti Stork hefur á undanförnum fjórum árum vaxið árlega um 26% og þar af um 13% með innri vexti og 
rekstrarhagnaður(EBIT) að meðaltali verið yfir 10%.  Velta kjarnahlutans á síðasta ári var um 300 milljónir evra 
og EBIT 10,6%.  Við samruna Marel Food Systems og Stork Food Systems tvöfaldast því velta félagsins og 
rekstrarhagnaður kjarnahluta samstæðunnar sem hlutfall af veltu hækkar. 

Þegar ákveðið var að ráðast í þetta stækkunarferli í febrúar 2006 byggðist það á því mati félagsins að 
markaðurinn sem fyrirtækið starfaði á stæði á tímamótum, að það væri nauðsynlegt að sameina fyrirtæki sem 
þar störfuðu og ná þannig stærðarhagkvæmni og bættri nýtingu á vöruþróun til að fylgja eftir hraðri þróun 
viðskiptavinanna.    

Fyrstu skrefin voru stigin á árinu 2006 með kaupum á AEW/Delford og Scanvægt en með því rúmlega 
tvöfaldaðist velta fyrirtækisins.  Þessi félög voru í frekar skyldum rekstri þannig að samþætting þeirra var flókin  
og fylgdu henni miklar breytingar á sölukerfi og samþætting á vöruúrvali fyrirtækjanna, m.a. annars voru sölu- 
og þjónustufyrirtæki í 22 löndum í fimm heimsálfum sameinuð.   

Marel Food Systems hefur nú náð markmiðum sínum með kaupum á fyrirtækjum sem falla mjög vel að rekstri 
og framtíðarstefnu fyrirtækisins.  Framundan eru spennandi tímar þar sem megin áhersla verður lögð á bætta 
arðsemi og öflugan innri vöxt byggðan á vöruþróun og markaðssókn inn á nýja markaði.  

Samþættingarverkefni 

Ákveðið hefur verið að sameina Scanvægt og Marel undir nafni Marel Food Systems og að á fyrsta ársfjórðungi 
næsta árs verði einnig AEW/Delford og Carnitech sameinuð undir nafni Marel Food Systems.  Áfram er gert ráð 
fyrir að nota öll nöfnin sem vörumerki í tengslum við markaðsetningu ýmissa vöruflokka.  Megin áhersla er nú 
lögð á að sameina vörulínur fyrirtækjanna, sem skapar bæði möguleika á að draga úr föstum kostnaði (án þess 
að það komi niður á framtíðar tekjumyndun félagsins) og að auka stærðarhagkvæmni.  Á öðrum ársfjórðungi 
fækkar starfsmönnum því um 110,  og fastur rekstrarkostnaður á ársgrundvelli lækkar um 8 til 9 milljónir evra. 

Samþætting við Stork Food Systems og Marel er af allt öðrum toga en samþætting Marel og Scanvægt.  Engin 
skörun er í vöruframboði fyrirtækjanna og því óverulegur einskiptiskostnaður við samþættinguna.  
Fyrirtækjamenning fyrirtækjanna er svipuð og fyrirtækin hafa haft með sér náið samstarf í bráðum 10 ár.  Í 
upphafi verður lögð áhersla á að ná fram samlegðaráhrifum með sameiginlegum upplýsingakerfum, innkaupum, 
framleiðslu og í markaðsstarfi. 

5 ára samanburður 

Lykiltölur úr reikningsskilum Marel (1. ársfjórðungur) í þús.  evra 

 
   

  

 
 

2008 
 

2007 
 

2006 
 

2005 2004 

Sala 74.035 72.244 32.467 29.928 25.072 

Rekstrarhagnaður (EBIT) 2.177 3.243 454 3.056 2.309 

EBIT sem % af sölu 2,9% 4,5% 1,4% 10,2% 9,2% 

Hagnaður 739 1.009 551 1.801 1.516 

Hagnaður sem % af sölu 1,0% 1,4% 1,7% 6,0% 6,0% 

EBITDA 5.074 5.644 1.876 4.180 3.403 

EBITDA sem % af sölu 6,9% 7,8% 5,8% 14,0% 13,6% 

      

Eignir í lok tímabils 423.374 372.902 154.325 99.477 87.976 

Eigið fé í lok tímabils 180.606 146.361 40.496 34.539 28.242 

Veltufé í lok tímabils 109.108 89.039 41.575 20.389 16.750 

      

Handbært fé frá rekstri 1.762 5.156 (8.171) 1.486 3.849 

Handbært fé í lok tímabils 81.444 58.268 30.131 4.933 6.538 

      

Veltufjárhlutfall 1,9 1,9 1,8 1,7 1,6 

Lausafjárhlutfall 1,3 1,2 1,0 0,7 0,8 

Eiginfjárhlutfall 42,7% 39,2% 26,2% 34,7% 32,1% 
Markaðsvirði hlutafjár  í 
milljónum evra m.v. gengi í 
lok tímabils 304,5 315,4 207,5 174,0 98,7 

 

Kynningarfundur 7. maí 
Marel Food Systems boðar til kynningarfundar miðvikudaginn 7. maí 2008 kl. 8:30 á Hilton Reykjavik Nordica, 
Suðurlandsbraut 2, í sal A á fyrstu hæð.  Hörður Arnarson, forstjóri, kynnir afkomu Marel Food Systems og Stork 
Food Systems á fyrsta ársfjórðungi 2008, ásamt því að kynna  sameiningu fyrirtækjanna tveggja.  Árni Oddur 
Þórðarson, stjórnarformaður, mun svo kynna framtíðarsýn hins sameinaða félags. 

Birtingardagar fyrir reikningsárið 2008 og aðalfundur 2009  
Birtingardagar fyrir reikningsárið 2008: 

2.   ársfjórðungur 12. ágúst 2008 

3.   ársfjórðungur 4. nóvember 2008 

4.   ársfjórðungur og ársuppgjör 2008 10. febrúar 2009 

Aðalfundur Marel Food Systems hf 10. mars 2009 

 
Frekari upplýsingar veita: 
 
Hörður Arnarson, forstjóri    Sími: 563-8000  
 


